
 
17. okt. 2016      UKA2016/66 

 

Kalaallit Nunaanni aalisarfiusup iluani aalisartitseqatigiiffiup aningaasaataasa ikinnerpaa-

mik inunnit aalajangersimasunit pigineqarnissaannik allaqqasoq assigalugu ingerlatseqa-

tigiiffiup piginnittuisa agguagarsisarnissaasa aalisarnermut inatsimmi allaqqalersinnaane-

rata kingunerisinnaasai pillugit kingusinnerpaamik UKA 2017-imi nalunaarummik saqqum-

miusseqqullugit Naalakkersuisut peqquneqarnissaannik Inatsisartut aalajangiiffigisassaattut 

siunnersuut. 
(Inatsisartunut ilaasortaq Hans Enoksen, Partii Naleraq) 

                                                                                                                                                    

Siumumiit aalajangiiffigisassatut siunnersuut imaattumik oqaaseqarfigissavarput: 

 

Siullermik siunnersuuteqartoq qutsavigaarput saqqummiussaanut. 

 

Nunatsinni pisuussutitta aningaasarsiutigineqarneranni pingaaruteqartumik siunnersuuteqartoq 

qaqitaqarpoq, nunatsinnut  aningaasat amerlanerpaat tuttarnissaat Siumumit pingaartitaraarput,  

matumalu siunnersuutip qularnaarniartussaava ersersillugulu nunatsinni najugaqartunut qanoq 

annertutigisut tuttarnersut, akerlianillu aamma qulaartussaassallugu nunatta avataanut aningaasat 

qanoq annertutigisut annisiinnarneqartarnersut.  

Tamanna Siumumiit qulaarneqarnissaa soqutigaarput, qularutiginngilarpullu akileraartarnikkut 

aaqqissuussinerit ilanngullutik kalluarneqassasut. 

 

Suliassaq manna suliaareersut tunngavigalugit Naalakkersuisut ilalinngikkaluaraat Siumumit 

soqutigaarput inatsisartut ataatsimiititaliaanni sukumiisumik qulaajarneqarluni suliarineqassasoq. 

 

Siumumit taamatut oqaaseqarluta suliassaq manna taperserlugu ingerlateqqipparput. 

 

Karl-Kristian Kruse  

Siumut  

 

 

 


